
s-silta li ghandek hawnhekk ta’
Baltasar Gracian hija minn ktieb li
fl-original kien igib l-isem ta’
Oraculo Manual y Arte de
Prudencia (Manwal ta’ Stqarrijiet u 1-
Arti tal-Prudenza). I1-ktieb kollu fih
gabra ta’ tliet mitt silta mill-kitbiet
ewlenin ta’ Gracian imxandra bejn 1-
1637 u 1-1646. Minn dawn, hawnhekk
ghandek 1-ewwel ghoxrin biss.

L-Oraculo gie mxandar ghall-ewwel
darba fl-1646 minn Don Vincenzio Juan
de Lastanosa, li kien ukoll dak li gabar u
ghazel is-siltiet, u li tahom I-isem li bih
harget il-gabra. Dan kien ghaxar snin
gabel ma miet Gracian u s-success
pubbliku 1i kellha 1-gabra kienet wahda
tal-ghageb.

Fost il-kitbiet kollha ta’ Gracian,
naturalment kollha ta’ stoffa superjuri,
dan 1-Ordculo ghandu mnejn joqghod 1-
aktar biex jaghti I-aqwa xbieha tal-hsieb
u l-personalita qawwija tal-kittieb. Jista’
jkun li ghalhekk huwa l-aktar wiehed
maghruf fost xoghlijietu kollha.

Meta wiehed jibda jaqra s-silta migbura
hawnhekk irid ghall-ewwel jidra l-istil ta’
Gracian biex jibda jiggusta 1-gmiel ta’
kitbietu. Mhux se jkun rari li kull bicca
kitba tkun trid taqraha aktar minn darba
biex tithimha sew. Dan ghax Gracian
hafna drabi jikteb telegrafikament
f’kemm jista’ jkun qosor. Ma jonqosx
lanqas mill-loghob bil-kliem u b’tidwiriet
tal-espressjoni li ghall-ewwel jidhru
strambi. Wiehed, izda, malajr jaghraf 1-
gherf u d-dehen li Gracian isehhlu jigbor
f’kull paragrafu ¢kejken u koné¢iz.

F1-1685, tletin sena wara li dan il-ktieb
kien ixxandar 1-ewwel darba, kien diga

nqaleb ghall-Franciz. Fost hargiet ohra
b’ilsna barranin, kien hemm xandiriet
bit-Taljan (1679), l-Ingliz (1685), il-
Germaniz (1687), I-Olandiz (1696), il-
Latin (m. 1731), ir-Russu (1760), 1-
Ungeriz (m. 1770) u 1-Pollakk (1802). I1-
filosfu maghruf Schopenhauer kien
ghamel traduzzjoni klassika tal-Oraculo
fl-1832, imma qatt ma sab ’il min
jippubblikahulu. Schopenhauer miet fl-
1860 u t-traduzzjoni tieghu, imsejha
Hand-Orakel und Kunst Der
Weltklugheit, dehret sentejn wara.

Din hi l-ewwel darba li 1-Ordculo ta’
Gracian, jew bi¢¢a minnu, gieghed
jingieb bl-ilsien Malti, maghmula mill-
original Spanjol. L-edizzjoni Spanjola
wzata ghat-traduzzjoni hija dik imxandra
fil-Biblioteca de Autores Esparioles,
Tomo LXV, Madrid, Libreria de los
Sucesores de Hernando, 1922, Obras
Escogidas de Filosofos, 570-599. F’din 1-
edizzjoni Spanjola il-paragrafi m”humiex
innumerati. Infatti, 1-ghadd tal-paragrafi
ma kienx parti mill-original. Zdied flI-

’il quddiem. F’din l-edizzjoni Maltija
wkoll deher li, ghas-siwi tal-qarrej, ikun
ahjar jekk 1-ghadd tal-paragrafi jinzamm.

Kif wiehed jista’ jinnota minnufih, il-
kitba ta’ Gracian hija fil-linja tal-
filosofija morali. L-istil huwa dak
imsejjah Conceptismo (Kuncettizmu), 1i
kien moviment letterarju tal-perjodu
Barokk Portugiz u Spanjol tas-seklu 16 u
17. Dan l-istil huwa kkaratterizzat minn
ritmu mghaggel, diskors dirett,
vokabularju sempli¢i, metafori
intelligenti u loghob bil-kliem. &

1. Kollox ghandu hinu u waqtu. L-
aqwa zmien hu dak li fih tkun persuna.
Trid aktar xoghol illum biex taghmel
gharef wiehed milli sebgha dari. Fi
zminijietna trid aktar xoghol biex tara kif
se ggib ruhek ma’ bniedem wiehed milli
ma’ gens shih fl-imghoddi.

2. II-mohh u I-kreattivita. Huma z-zewg
sisien ta’ sbuhit hidmietna. Wiehed ma
jghaddix minghajr l-ohra: jagsmu I-ferh
bejniethom. I1-mohh wahdu mhuwiex
bizzejjed; jehtieg il-kreattivita. Imrar 1-
iblah huwa li ma jaghrafx x’inhu mitlub
minnu fil-pajjiz, fuq ix-xoghol, fost in-
nies u ma’ qrabatu.

3. Kulma taghmel hallih imdendel. L-
istaghgib b’dak 1i hu gdid jaghti s-siwi ’1
dak li hu lest. Li tilghab bil-karti mikxufa
ma jiswa ghal xejn. Lanqas ma hu xieraq.
Meta ma tghidx x’imiss taghmel, tohloq
stennija. Jekk xogholok ghandu fuqu
ghajnejn kulhadd, aktar ghandek tkebbeb
kollox b’misteru. Bis-satra tieghu, rispett
aktar taqla’. Aghmel hiltek biex ma
tikxifx dak li haddiehor ghandu mnejn
ikun ged jobsor, l-istess bhalma lanqas

m’ghandek thalli kif gieb u lahaq il
kulhadd jaghraf x’hemm go fik. Is-skiet
li jaghti x’jifhem huwa I-kenn ta’ min
ghandu mohhu floku. Qatt ma nghatat
gieh il-fehma ta’ min stqarrha u harigha
ghat-tmaqdir bil-quddiem. Jekk qatt
ikollha tfalli, iggib fugha darbtejn imrar.
Ghalhekk, imxi fuq 1-ghemil qaddis
sabiex jibqghu jaghtuk widen u jishru
mieghek.

4. L-gherf u l-qlubija. Flimkien jaghmlu
hwejjeg kbar. Bhalma huma ma jmutux,
hekk jaghmlu lil min ghandu lilhom.
Dagskemm taf, daqshekk int. L-gharef
ghal kollox jista’. Il-bniedem li ma jaf
xejn hu dinja fid-dlam. It-taghlim u 1-
qlubija bhall-ghajnejn u I-idejn. Minghajr
il-qlubija, hu hawli I-gherf.

5. Gib lil haddiehor tahtek. L-alla falz
ma joholqux min jindurah, imma min
jadurah. L-gharef jixtieq aktar ’il min
ikun irid minnu milli ’1 min

SHARE 3



jirringrazzjah. Tinsteraqlek it-tama
nobbli tieghek jekk tafda fil-
ringrazzjament tal-popolin. Dagskemm
il-popolin jinsa’ malajr ir-ringrazzjament
tieghu, dagshekk iehor tibqa’ titfakkar in-
nobbilta tieghek. Aktar ikollok qliegh
jekk iggib ’il haddiehor tahtek milli jekk
timxi bin-nobbilta. Fis jaghti dahru lill-
ghajn dak li jkun qata’ I-ghatx tieghu; u
taqa’ 1-laringa maghsura mill-platt tad-
deheb ghat-tajn. Min tahtek ma jibqax,
langas x’jagsam mieghek ma jkun irid.
Ma’ dan, dagshekk rispett igiblek. Mela
halli tkun ghalik ta’ taghlima, l-ewlenija
mill-esperjenzi: kebbes it-tama f’min
jinsab tahtek, imma qatt twettaghielu
ghal kollox. B’hekk izomm lilu nnifsu
b’mehtieg anki sid bis-setgha. Izda
mbaghad tmurx fil-punt estrem li taghlaq
halqek darba ghal dejjem, ghax iggieghlu
jizbalja. Lanqas m’ghandek taghmel
irreparabbli 1-hsara ta’ haddiehor ghall-
qliegh tieghek innifsek.

6. L-irgulija qabel kollox. Hadd ma
jitwieled hekk. Ahdem ghaliha kuljum
billi ttejjeb il-personalita tieghek u dak li
int imsejjah ghalih sakemm taghmel shih
lilek innifsek, u twettaq kull hila u kull
sengha li ghandek. Taghraf li qed tasal
mit-titjib tal-gosti tieghek, mis-safa tal-
kreattivita, mill-maturita tal-gudizzji li
taghmel, u mit-thaddim tar-rieda tieghek.
Xi whud qatt ma jaslu ghall-irgulija, bhal
dejjem ikun jonqoshom xi haga. Ohrajn
jaslu tard. I1-bniedem shih, moghni bi
kliem ta’ dehen u gharef f* ghemilu,
jiddahhal, anzi jinghata merhba, fis-
shubija mill-aqwa ta’ dawk li jahsbu
b’mohhhom.

7. Titfix lil min jigi fuqek. Kull rebha
tqajjem l-ghira, imma r-rebha fuq min
jigi fugek hi jew bluha jew parti mid-
destin. Qatt ma nhamel li xi hadd jigi fuq
ras haddiehor, aktar u aktar meta dak li

jkun minn fuq ikollu hafna setgha. Ma
tridx wisq biex generalment tostor il-
vantaggi zghar tieghek, 1-istess bhalma
tista’ malajr tostor gmielek b’xi bicca
hwejjeg imkittfa. Ir-rizq it-tajjeb u 1-
karattru tieghek, bosta se jkunu jixtiequ li
¢¢edihomlhom, imma l-intelligenza
tieghek, hadd, I-aktar min jikmanda. L-
intelligenza u t-tmexxija jisthajluhom
imorru dejjem id f’id, u ghalhekk, min
imaqdar ’il wahda jkun ged ikasbar lill-
ohra. Sidien huma, u jixtiequ jkunu
sidien ta’ dak kollu li hu l-aqwa. Il-kbar
iridu ’l ighinhom, imma qatt jirkeb fuq
rashom. Jekk se taghtihom parir, ara li
jkun bhal xi haga li, ghax insewha,
fakkarthom fiha, u mhux bhal dawl gdid
biex isibu dak li ma setghux. Dan id-
dettall ighallmuhulna 1-kwiekeb helwa,
ghax minkejja li huma wlied ix-xemx, u
jiddu wkoll, qatt ma jazzardaw jitfuha.

8. Bniedem li ma jaqax malajr jigbor I-
aqwa frott tal-ispirtu. Is-superjorita
nnifisha li jkollu tehilsu milli jaqa’ ghad-
dehra tal-qoxra ta’ affarijiet vulgari u li
jghaddu. Ma jistax ikollok hakma aqwa
milli tieghek innifsek u tal-affezzjonijiet
tieghek. Tasal i ssir xejn ghajr rebha bla
qies tar-rieda hielsa. Ukoll meta I-
passjoni tahkem bniedem, m’ghandhiex
tithalla tazzarda tmiss il-pozizzjoni li
jkollu, aktar u aktar jekk tkun wahda
gholja. Din hi l-ahjar triq ghan-nuqqas
ta’ mrar, u l-agsar wahda ghal
reputazzjoni tajba.



9. Giddeb in-nuqqasijiet ta’ pajjizek.
L-ilma jiehu l-ghamla, tajba jew hazina,
tal-moghdijiet 1i minnhom jghaddi. II-
bniedem jiehu mill-ambjent ta’ fejn
jitwieled. Xi whud ghandhom minn
arthom aktar minn ohrajn ghax ikollhom
sehem aqwa mill-ideali taghha.
M’ghandek ebda art, ukoll 1-aktar
imdawla, li tahrab minn xi nuqqas
ewlieni, li mbaghad ma jisfruttawx il-
girien taghha, jew biex iharsu lilhom
infushom, jew ghall-kumdita taghhom.
Hija hila rebbieha dik li ssewwi, jew
ghall-anqas tgiddeb, dawn in-nuqqasijiet
ta’ artek. Tkun ghamilt gliegh tajjeb ta’
wiehed maghzul fost niesu, ghax dak li 1-
anqas tistenna ghandu 1-akbar gich.
Hemm ukoll nuqqasijiet marbuta mal-
gens, mal-qaghda tieghek, max-xoghol u
ma’ l-eta, li, jekk jiltaqghu lkoll flimkien
fi bniedem wiehed, u dak 1i jkun ma
joqghodx b’seba’ ghajnejn fughom,
joholqu bhima tal-bizgha.

10. Ix-xorti u I-fama. Ix-xorti tinbidel
daqskemm tibga soda l-fama. L-ewwel
wahda ghal dil-hajja, it-tieni ghall-ohra.
Ix-xorti tiswa kontra 1-ghira dagskemm
tiswa I-fama kontra t-tnessija. Ix-xorti hi
mixtieqa u xi kultant tista’ taghtiha daqqa
t’id, imma I-fama trid tirbahha. Ix-xewqa
ghal isem tajjeb tigi minn hajja tajba.
Minn dejjem kienet u tibqa’ qariba tal-
akbar nies u s-sichba tal-estremi: tal-
mostri dagskemm tal-genji, ta’ dawk
imfahhra dagskemm tal-mibghuda.

11. Aghmilha ma’ min tista’ titghallem
minnu. Il-hbiberija ghandha tkun skola
ta’ gharfien, u t-tahdit ma’ shabek,
taghlim gharef. Ghandek tfittex li
taghmel mghallmin minn hbiebek billi
tnisseg il-htiega taghhom biex jifhmu
mal-pjacir tat-tahdit. [1-gid bejn min
jiftichem ighaddi min wiehed ghall-
iehor, ghax il-fohrija li tinqala’ hija I-
premju ghal dak li jinghad, u t-taghlim
ghal li jigi mismugh. Hafna drabi hija
ghall-gliegh taghna nfusna li ningibdu
lejn haddiehor, imma hawnhekk il-qliegh
huwa ta’ gieh. Il-bniedem imlebleb ghat-
taghlim ifittex dar in-nies ta’ kalibru, li
huma aktar ghamajjar ta’ hwejjeg kbar
milli ta’ hwejjeg fiergha. Issib nies
maghrufa ghal dehenhom. Minbarra li
jkunu huma stess, fl-ezempju u l-ghemil,
xbieha perfetta ta’ kull gieh, tingabar
madwarhom migemgha nobbli li tkun
tabilhaqq xirka ta’ kull dehen siewi u
xieraq.

12. Tl-kapadéita naturali u I-hsieb; il-
hila u s-sengha. Ma hemm ebda gmiel
mhux mghejjun. Lanqas ma hemm
sbuhija li ma tistax tikrih, sakemm ma
tithaddimx bis-sengha. B’hekk jinfeda 1-
hazin, u t-tajjeb jissebbah. Hafna drabi
ghandna tkun il-kapacita naturali, izda
ahna rridu nsalvawha bil-hsieb. Minghajr
il-hsieb titfagqar 1-aqwa kapacita. Jonqsu
nofs il-gmiel min jongsu l-edukazzjoni.
Kull bniedem hu mharbat jekk maghmul
bl-addoce, u jehtieglu jissebbah f'kull
sura ta’ gmiel.

13. Aghmel li ghandek " mohhok. Mat-
tieni jekk mhux mill-ewwel. Il-hajja tal-
bniedem taqtiegha mal-qerq tal-bnedmin.
Jitqabad id-dehen ma’ hazen il-mohh.
Tabilhaqq, mohh il-hazin qatt ma jwettaq
dak 1i juri li ghandu fi hsiebu, halli
jhawwad. Bis-sengha fil-berah jaghti
bhal hjiel, imma fis-satra jaghmel li

ghandu jaghmel, hsiebu biss kif se
jqarraq. Juri x’se jkun bi hsiebu jaghmel
sabiex ikun zgur li harset haddiehor taqa’
minn fuqu. Imbaghad idur ghalih u
jirbahlu bla ma biss ihallih jintebah.
Imma l-gherf li jara sal-qiegh joqghodlu
b’seba’ ghajnejn u jissajjalu mill-mohba.
Huwa jithem dejjem il-maqlub ta’ dak 1i
riedu jifhem, u jasal jaghraf kull ghamla
ta’ nasba. Thalli l-ewwel hjiel ghaddej,
jistenna ghat-tieni, u wkoll ghat-tielet.
Jitkabbar il-qerq meta jara tfalli n-nasba
tieghu, u jibda jrid iqarraq bis-sewwa
nnifisha. Jibdel il-loghba biex jibdel in-
nasba, u jgib dak li gerq m’ghandux
bhallikieku kien gerq, u hekk l-aghar
hazen tieghu jxiddlu s-sura tal-akbar
tjieba. Imma 1-ghassa fuqu taghraf
x’ghandu f’'mohhu, u ssib id-dlamijiet
imkebba bid-dawl. Hija tikxef il-hsieb
mohbi, makakk dagskemm sempli¢i fid-
deher. L-istess xorti messet lis-satra ta’
Pitun meta ltaqghet mal-bjuda tar-raggi
niffieda ta’ Apollu.

14. Is-sura u l-ghamla. Mhijiex bizzejjed
is-sustanza, tehtieg ukoll i¢-¢irkustanza.
Tgharraq kollox ghamla hazina, sal-
gustizzja u r-raguni. Meta l-ghamla tkun
tajba, kollox taghmel tajjeb; iddicheb il-
le, ittejjeb l-verita u ssebbah ix-xjuhija. Il
-kif ghandu sehem kbir mill-affarijiet; u
min ghandu I-habta, jirbah il-loghob.
Attitudni xierqa hija l-festa tal-ghajxien;
tal-ghageb kif iggib kollox ghal tmiem
tajjeb.

15. Zomm nies kreattivi madwarek.
Biex jghinuk. II-hena tas-setghana jigi
mill-kumpanija ta’ nies qlubin fil-hsieb,
li jehilsuhom minn kull saram tal-
injuranti, li jahtfuhom mill-hemm tal-
inkwiet. Gieh kbir li tigi moqdi mill-
ghorrief, u ferm ahjar mid-drawwa kerha
ta’ Tigrani, hu li ghamel slaten magbuda
l-qaddejja tieghu. Stil gdid ta’ hakma
f’dak 1i hu l-aqwa fil-hajja: 1i b’arti
taghmel qaddejja tieghek lil dawk li 1-
holgien ghamilhom aqwa minnek. Hemm
hafna x’titghallem u qasir hu z-zmien, u
ma jghixx min m’ghandux taghlim. Hija,
ghalhekk, hila tal-ghageb li tistudja
minghajr sforz, u tikseb wisq mill-hatna
jekk titghallem minn kulhadd. U meta
kulhadd ikun migbur, ragel bhal dan
jitkellem ghall-hafna, u minn fommu
jithaddtu dagstant ghorrief dagskemm
ghallmuh, biex jiehu ghalih innifsu 1-
isem ta’ gharef b’gharaq haddiehor. Nies
hekk 1-ewwel jaghzlu t-taghlim li jridu,
imbaghad igassmu s-sugu pur tal-gherf
lil haddiehor. Imma min ma jistax izomm
1-gherf fil-qadi tieghu, ifittex ghall-anqas
li jkun familjari mieghu.

16. Taghlim b’rieda tajba. Dawn igibu
r-rizq f’dak kollu li jsir. Tnisslet dejjem
vjolenza gerrieda meta t-taghlim tajjeb
izzewweg mar-rieda hazina. Intenzjoni
hazina hija l-velenu ta’ kull hila, u meta
1-gherf jghinha, taf tgharraq bi qrusa
akbar. O, xi sbuhija kerha hija dik li
tfittex li teqred! Xjenza minghajr
kuxjenza hija genn doppju.



17. Taghmel xejn bl-istess mod. Biddel,
halli l-attenzjoni ma tkunx tista’ tiffissa
fik, aktar u aktar ta’ min irid jikkompeti
mieghek. Mhux dejjem jagbillek taghmel
l-affarijiet b’mod dirett, ghax inkella
jagbdu x’ghandek f’mohhok,
jippreceduk, u jisfrattawlek li tkun qed
taghmel. Huwa facli tolqot ghasfur li jtir
f’linja dritta. Diffi¢cli jekk joqghod
ibiddel. Langas ma jagbillek dejjem
taghmel l-affarijiet b’mod indirett, ghax
jagbduk wara t-tieni darba. I1-hazen
joqghod b’seba’ ghajnejn. Huwa b’hafna
attenzjoni li jehtieg li tahdem biex
jirnexxielek tirbahlu. Hadd qatt ma
jilghab il-karta li 1-iehor jistenna, wisq
angqas li jrid.

18. II-hidma iebsa u I-kapacita. Ma jsir
xejn kbir minghajrhom it-tnejn, u bihom,
isir hafna. Aktar jirnexxielha taghmel il-
medjokrita meta ghandha I-kapacita milli
s-superjorita’ minghajrha. Trid tistinka
hafna biex tirbah isem tajjeb; dak li jiswa
ftit, ftit jiswa. Xi whud ma waslux fl-
ewwel postijiet ghax nagsu li jahdmu
bizzejjed ghalihom; rari kien jonqoshom
it-talent. Ikollok ragun biex tbiegh jekk,
flok 1i tkun medjokri f’pozizzjoni gholja,
taghzel li tkun superjuri f’pozizzjoni
baxxa. Imma ma jkollok ragun ta’ xejn
jekk tikkuntenta ruhek 1i tkun medjokri
fl-aktar pozizzjoni baxxa meta tista’ tkun
superjuri fl-aktar pozizzjoni gholja. Il-
kapacita naturali u l-arti, ghalhekk, huma
mehtiega, imma hija l-hidma iebsa li
tissigilla kollox.

19. Tistenniex wisq minn ebda haga.
Hija x-xorti normali ta’ dawk kollha li
minnhom hu mistenni hafna li mbaghad
ma jwasslux safejn stennewhom jaslu. I1-
veru ma jlahhaq qatt ma’ I-
immaginazzjoni, ghax hu facli tisthajjel
il-perfett, imma li tilhqu difficcli hafna.
Ghandha habta l-immaginazzjoni

tizzewweg max-xewqat; flimkien dejjem
joholqu hafna aktar minn kif inhuma 1-
affarijiet fil-verita. Ghax kbar kemm
huma kbar il-kwalitajiet it-tajba ta’ xi
hadd, qatt ma jistghu jaslu biex
jissodisfaw dak li gie mmaginat minnu; u
dagskemm malajr ikunu tqarrqu dawk li
stennewh wisq minghandu, hekk bl-istess
heffa jistmerru ’ min ikunu ammiraw. It-
tama tghawweg il-verita bil-kbir;
tikkoregiha l-intelligenza, billi tqis it-
temma ahjar mix-xewqa. Fost il-principji
ta’ kull twemmin hemm illi trazzan il-
kurzita halli ma tghawwigx 1-oggett
tieghu. Jigik ahjar meta ssib li r-realta
hija itjeb minn dak 1i stennejt u aqwa
milli emmint. Din ir-regola ma tapplikax
ghal mal-hazin, ghax tghin lilek li
tesagera dwarhom: tiehu r-ruh meta ssib
li tista’ toqghod b’dak li hsibt li seta’
jeqirdek.

20. Bniedem ta’ Zmienu. In-nies tassew
rari jiddependu fuq zminijiethom. Mhux
kollha sabu zmien li jixirqilhom, u hafha
minnhom, anki jekk sabu Zmien li
jixirqilhom, m’ghamilx uzu minnhom
sewwa. Xi whud kien jixirqilhom zmien
ahjar, ghax mhux kulma hu tajjeb jirbah
dejjem. Kull haga titqies fi Zzmienha;
sahansitra l-aqwa kwalitajiet ghandhom
il-moda taghhom. Imma l-gharef ghandu
vantagg: m’ghandux zmien; jekk dan
mhuwiex zmienu, ikunu l-hafna ohrajn.

Baltasar Gracian kien filosfu Geswita Spanjol. Qabel dahal il-
kunvent kien jismu Lorenzo u xandar kitbiet b’dan l-isem biex I-
Inkwizituri ma jagbdux fih. Twieled f’ Asturias, Spanja, ghall-
habta ta’ Jannar tal-1601. Kellu 18-il sena meta dahal Geswita u
tharreg fl-arti umani, I-Iskrittura Mqaddsa, it-teologija u I-
filosofija.

Gracian jitqies bhala l-akbar rapprezentant u teoriku tal-istil
letterarju Barokk Spanjol maghruf bhala Conceptismo
(Kunéettizmu). Il-kitba tieghu Agudeza y Arte de Ingenio (Il-
Lehha u I-Genju tal-Hsieb), antologija poetika u retorika, hija
ezempju tajjeb ta’ dan l-istil.

Gracian kien ghalliem u predikatur maghruf u mfittex anki
jekk mhux dejjem kien meqjus ortodoss ghal kollox. Bosta mill-
kitbiet tieghu, bhal El Héroe (L-Eroj), El Politico (Il-Politiku) u El
Discreto (Id-Diskref), huma xoghlijiet ta’ filosofija morali.

Gracian xandar l-ewwel parti tal-opra magguri tieghu El
Criticon (Il-Kritiku) minghajr il-permess tas-superjuri tieghu.
Minkejja t-twissijiet taghhom, xorta xandar it-tieni parti tal-
opra. Ta’ dan gie eziljat f’post imwarrab. Ghalkemm wara gie
rriabilitat, sahhtu marret lura malajr u miet Di¢embru tal-1658,
xahar qabel ma kien ghalaq it-58 sena.

